
ABSTRAK

Satu kajian telah dilakukan untuk mengkaji tempoh penuaian yang optima bagi
mengekalkan kualiti pemakanan jagung manis hibrid dari segi kandungan gula serta
kekerasan biji kernel jagung manis hibrid. Kajian ini mengkaji samada empat tempoh
penuaian yang berbeza iaitu hari penuaian ke-53,55, 58 dan 60 mempunyai perbezaan
yang bererti terhadap kandungan gula dan kekerasan biji kernel jagung manis hibrid.
Tapak kawasan kajian adalah di kampung Baru Salaud di daerah Tuaran, Sabah.
Penanaman jagung manis hibrid bermula pada 27 November 2007 dan jagung manis
hidrid mula dituai bermula 18 Januari 2008. Sepanjang tempoh pertumbuhan, bacaan
bagi ketinggian pokok dan bilangan daun per pokok di ambil selepas 7, 14, 20 dan 50
hari selepas penanaman. Sebaik sahaja jagung manis hibrid dituai mengikut tempoh
penuaian yang telah ditetapkan, analisis data telah dilakukan di Makmal Teknologi
Tumbuhan, Universiti Malaysia Sabah. Berdasarkan keputusan yang diperolehi,
kandungan gula dalam biji kernel jagung manis hibrid adalah menurun pada setiap
tempoh penuaian yang dilakukan. Kajian ini juga menunjukkan bahawa masa
penuaian optimum adalah pada hari ke-53 penuaian dengan kandungan gula adalah
9.3% Brix dan kekerasan adalah 378.3350N.

ABSTRACT

This study was designed to identify the optimum harvesting time to maintain the
eating quality of hybrid sweet corn with regard to sugar content and kernel firmness of
hybrid sweet corn. There were four different harvesting times such as 53, 55, 58 and
60 days after sowing. Besides that, this study also was designed to check whether
there are significant different between sugar content and kernel firmness of hybrid
sweet corn. The location of this study was at kampong Baru Salaud, Tuaran in Sabah.
The hybrid sweet corn was planted on 27 of November 2007 and harvested on 18 of
January 2008. The measurement of the plant height and numbers of leaves of
respective plant were taken at the plant age of 7, 14, 20 and 50 days after sowing. The
data analysis was done at Plant Technology Laboratory, Universiti Malaysia Sabah
when the hybrid sweet corn were harvested based on the respective harvesting times.
The results obtained showed that, the sugar content of hybrid sweet comn kernel
decreased gradually from the date of harvest at 53, 55, 58 and 60 days respectively.
This study also showed that the optimum harvesting time is 53 days after sowing with

the sugar content of 9.3% Brix and kernel firmness of 378.3350N.

BAB 1

PENDAHULUAN

1.1  Pengenalan

Jagung manis adalah berasal daripada Hemisfera Barat (Western Hemisphere). lanya
adalah sejenis sayuran yang telah diterima secara meluas di dalam negara ini dan
banyak pembaikan produk telah dilakukan, terutamanya di Amerika Syarikat. Walau

bagaimanapun, jagung manis tidak pernah mendapat perhatian dari seluruh dunia.

Huelsen (1954) menyatakan bahawa asal-usul jagung adalah tidak jelas dan
terdapat dua teori berdasarkan asalannya. Satu teori menyatakan bahawa jagung manis
adalah spesies yang jelas dan adalah tumbuhan makanan bagi orang-orang India
Amerika Utara sewaktu zaman awal Columbia. Teori yang kedua mencadangkan
bahawa jagung manis adalah mutasi daripada ladang jagung. Pertimbangan bagi teori
yang pertama adalah tidak munasabah oleh kebanyakan pengkaji memandangkan
penemuan arkeologi tidak pernah menemui mana-mana jenis jagung manis. Teori

mutasi adalah lebih logik. Di bawah keadaan pendebungaan terkawal, jagung manis

jenis mutan boleh diperolehi daripada jagung dent.

Kegunaan umum jagung manis di negara ini bermula seawal 1800-an. Pada
awal kurun pertengahan, jagung manis telah digunakan secara umum dan terdapat

pelbagai varieti yang boleh didapati daripada syarikat biji-benih (Huelsen, 1954).

Pada kebiasaannya, jagung manis dikutip sebagai tongkol segar dan dimakan
selepas direbus atau dibakar dengan menggunakan perasa seperti garam atau marjerin.
Selain itu, kernel tongkol segar boleh dijadikan pelbagai jenis kuih muih seperti
puding, cucur, bubur, bingka jagung dan sebagainya. Ia juga boleh digunakan untuk
membuat aiskrim dan ramuan ais batu campur. Jagung manis juga boleh didapati di

pasaran dalam bentuk makanan dalam tin.

Walau bagaimanapun, jagung manis yang dipetik daripada pokok adalah lebih
segar dan enak dimakan berbanding jagung manis yang diperolehi dari kedai. Ini
adalah kerana kandungan gula dalam jagung akan ditukar menjadi kanji dalam masa
yang cepat dan akan mempengaruhi jagung yang segar. Jagung yang baru dipetik juga
penuh dengan nutrisi, di mana setiap tongkol memberikan 22% keperluan harian

untuk vitamin A, vitamin C, magnesium dan zat besi.

Tongkol yang matang selalunya dipasarkan sebagai jagung manis, manakala
yang masih belum matang dan kecil dipasarkan sebagai “baby comn”. Terdapat
beberapa teknik untuk menentukan peringkat kematangan jagung manis untuk
penuaian hasil termasuklah saiz tongkol, kandungan kelembapan, kandungan gula dan

sebagainya. Kesemua teknik tersebut adalah tidak praktikal. Cara mudah untuk

menentukan tahap kematangan jagung manis adalah melalui tahap warna kecoklatan
bagi janggut jagung manis. Pada awal kemunculannya berwarna hijau, kemudian
bertukar menjadi warna merah dan akhirnya bertukar menjadi warna coklat. Selain itu,
tahap kekerasan biji jagung manis juga dirasa dan warna biji jagung manis tersebut

berwarna kurang gelap apabila ianya semakin matang (Thompson, 2003).

Semasa jagung manis dipetik, tongkolnya masih dalam keadaan hidup dan
masih boleh meneruskan segala aktiviti biologi sebagaimana tongkol ini masih
terlekat pada pokok. Keadaan ini bermakna jagung yang dipetik meneruskan
pernafasan dengan menggunakan oksigen dan mengeluarkan karbon dioksida dan

haba. Jagung tersebut berpeluh dan kehilangan air.

Dalam persekitaran normal, air yang hilang ini diganti melalui penyerapan air
menerusi akarnya. Aktiviti ini tidak lagi berlaku apabila jagung dipetik dan tongkol
jagung ini bergantung sepenuhnya pada rezab makanan dan lembapan yang ada
padanya untuk menanggung aktiviti-aktiviti metabolik seterusnya. Oleh sebab substrat
dan lembapan yang hilang ini tidak boleh diganti, maka bermulalah proses kerosakan.
Oleh itu pengendalian lepas tuai yang sempurna perlu untuk melambatkan aktiviti

metabolik supaya mutu jagung dapat dikekalkan.

Kebolehan untuk menyediakan hasilan berkualiti tinggi bermula daripada
penanaman sehingga ke meja pengguna. Penjagaan yang tidak baik semasa
perkembangan dan kematangan hasilan juga merendahkan kualiti hasilan. Penuaian

merupakan kegiatan memungut atau memetik buah yang telah mencapai tahap

kematangannya atau masak. Tujuan utama penuaian adalah untuk mengambil hasilan
dari ladang ke meja pengguna dengan mengurangkan kerosakan, kerugian dan dengan
kos yang semurah-murahnya. Biji-biji jagung tidak mudah mengalami kerosakan

fizikal semasa dipetik kerana bijinya dilindungi oleh selaput luar.

Jagung manis hibrid adalah salah satu varieti jagung yang telah mengalami
penghibridan dan mempunyai kelebihan dari segi pengeluaran hasil, kualiti dan
mempunyai kerintangan terhadap penyakit berbanding jagung manis biasa. Jagung
manis hibrid juga lebih mendapat tempat di kalangan penduduk tempatan kerana
rasanya yang lebih manis berbanding jagung manis biasa. Walau bagaimanapun,
masalah masa penuaian yang tidak tetap di kalangan para petani menyebabkan

sesetengah pelanggan tidak dapat menikmati kemanisan jagung manis hibrid yang

sebenar.

1.2 Objektif
Objektif kajian ini dijalankan adalah untuk:

I. Mengenalpasti tempoh penuaian optima bagi mengekalkan kualiti pemakanan

biji (kernel) jagung manis hibrid.
II. Mengkaji kualiti jagung manis hibrid di kawasan kajian (tanah penanaman

jagung Tuaran) dari segi kandungan gula dan kekerasan kernel.

BAB 2

ULASAN LITERATUR

2.1  Sejarah Jagung (Maize-Zea Mays)

Dalam bahasa Inggeris jagung dikenali sebagai “Maize” atau “Indian Corn” iaitu
tergolong dalam famili rumput, Zea Mays. Ianya telah ditanam sejak berkurun-kurun
lamanya hinggakan sukar dikesan lagi yang ianya sebagai sejenis tumbuhan liar. Di
zaman Anglon-Saxon “corn” dirujukkan kepada jenis-jenis tanaman untuk makanan,
seperti gandum dan sekoi, tetapi di Amerika ianya hanya dirujukkan kepada jagung
“maize”. Perkataan “Maize” berasal dari mahiz atau marisi iaitu sebutan orang-orang
Taino (dari suku kaum Arawekan dari Hispaniola) terhadap jagung. Di Afrika Selatan

jagung di panggil mealies oleh orang tempatan dan ianya menjadi makanan utama

bagi penduduk-penduduk tersebut.

Jagung tidak dikenali oleh dunia luar sechingga Columbus “menemui”
Amerika. Dalam tahun 1498, Christopher Columbus telah melaporkan kepada King
Ferdinand dan Queen Isabella Sepanyol bahawa abangnya telah “menemui ladang-
ladang pertanian yang luas, dan di satu tempat pernah melintasi ladang jagung sejauh

18 batu”. Di samping tu terdapat juga bukit-bukau melalui penemuan arkeologi,

etnologi dan philogi yang menunjukkan bahawa jagung merupakan tanaman bijirin
yang berasal dari Amerika dan telah menjadi makanan utama penduduk-penduduknya
sejak beberapa kurun lamanya sebelum kedatangan Orang Putih (Eropah) ke benua

Amerika. Hanya selepas “penemuan” Christopher Columbus, jagung mula tersebar ke

seluruh dunia (Weatherwax, 1954).

Peninggalan-peninggalan melalui jumpaan-jumpaan arkeologi tidak dapat
mengesahkan bahawa jagung telah ditanam sejak di zaman purba. Namun demikian
seorang ahli arkeologi, Richard MacNeish, semasa membuat eksavasi dalam Gua
Coxcatlan di Lembah Tehuacan, di Selatan Mexico telah menemui tongkol (cob)
jagung yang dianggap jagung tanaman tertua pernah dijumpai di dunia. Berdasarkan
kepada jumpaan ini adalah diandaikan bahawa jagung telah mula ditanam di Selatan

Mexico kira-kira 7,000 tahun yang lalu (Walden, 1966).

Penanamannya secara teratur telah bermula kira-kira 4,000 tahun yang lalu
yang menghasilkan buah dan pokok yang lebih besar dan sekamnya yang lebih rapuh.
Perkataan jagung atau maize dan sebutan-sebutan yang seumpamanya dengannya juga
tidak terdapat dalam kitab-kitab agama, tulisan-tulisan atau lukisan purba. Jenis-jenis
jagung yang telah dikenalpasti oleh para saintis pada hari ini adalah jenis yang sama
ditanam di New World semasa para perintis menemuinya dulu. Berdasarkan kepada

hakikat ini terdapat andaian yang kuat bahawa jagung memang berasal dari Hemisfera
Barat (Von Hagen, 1961).

Tidak terdapat sebarang rekod atau bukti-bukti sejarah yang boleh

memberikan gambaran sebenar bila dan bagaimana jagung mula diperkenalkaldj\

ditanam di Malaysia atau di seluruh rantau Asia Tenggara. Jagung mungkin telah
dikenali oleh penduduk tempatan sejak kedatangan pedagang-pedagang barat ke
rantau ini khusunya Portugis, Sepanyol, Belanda dan Inggeris. Ketika itu jagung
mungkin telah ditanam sebagai tanaman selingan di belakang-belakang rumah tetapi
disebabkan beras merupakan makanan utama dan ditanam dengan meluas di bendang-

bendang, jagung tidak dipentingkan atau dilupakan begitu sahaja.

Di zaman pemerintahan Inggeris jagung telah dikenali umum. Bagi masyarakat
Orang Asli dan kaum Iban di Sarawak dan kaum Kadazandusun di Sabah jagung
ditanam sebagai makanan sampingan dan biasanya di tanam di tanah-tanah hutan yang
baru dibuka untuk menaman padi huma. Jagung juga menjadi salah satu tanaman
utama dan makanan penting penduduk-penduduk Malaysia ketika negara ini di bawah
kekuasaan pentadbiran tentera Jepun. Mungkin disebabkan ketika itu jagung masih
“asing” kepada masyarakat negara ini, ianya tidak memainkan peranan penting
sebagai sumber makanan dan peranannya juga tidak begitu menonjol dalam
pembentukan sosio budaya rakyat dan apatah lagi sosio ekonomi mereka. Selepas
merdeka, jagung mula mendapat perhatian umum dan kajian-kajian meluas mula
dititikberatkan apabila jagung didapati mempunyai nilai komersial yang begitu tinggi,
penggunaannya begitu meluas dan mempunyai kaitan rapat dengan industri-industri

lain khususnya ternakan.

2.2  Jagung

Jagung adalah monoesius dengan bahagian bunga jantan diapeks yang disebut tasel

dan bahagian bunga betina diaksil yang disebut tongkol. Walaupun setiap pok:

